[image: Logo Coleg Cymraeg Cenedlaethol]COFNODION GRŴP YMGYNGHOROL PRENTISIAETHAU 
Grŵp Ymgynghorol Prentisiaethau y Coleg Cymraeg Cenedlaethol
Dydd Mercher, 12 Tachwedd 2025, am 10.00-14:30.
Pafiliwn Hyfforddiant Cambrian, Royal Welsh Showground, Llanelwedd, Llanfair-ym-muallt, Powys, LD2 3SY

Yn bresennol:
Claire Addicot (NPTC), Wyn Lloyd (NPTC), Kate Genesi (CCAF), Lisa Mytton (NTFW), Janice Morgan (Sir Benfro), Manon Rosser (Hyfforddiant Cambrian), Elen Rees (Hyfforddiant Cambrian)

Swyddogion y Coleg:  Lisa O’Connor, Heledd Llewelyn, Helen Davies, Mabon Dafydd (Ar-lein)

Ymddiheuriadau: Helen Humphreys (Coleg Gŵyr Abertawe), Victoria Barwis (Coleg Cambria)

Cofnod:
	Eitem 
	Trafodaeth a Phwynt Gweithredu
	Cyfrifoldeb 
	Erbyn / Dyddiad

	1. Croeso ac ymddiheuriadau 
	· Croesawyd pawb i gyfarfod y Grŵp Ymgynghorol Prentisiaethau. 
· Derbyniwyd ymddiheuriadau gan Helen Humphreys (Coleg Gŵyr Abertawe), Victoria Barwis (Coleg Cambria).
	
	

	2. Derbyn a chymeradwyo cofnodion y cyfarfod blaenorol: Lisa O’Connor 
	· Mae gwaith yn parhau ar ddatblygu a hyrwyddo cyrsiau addas i unigolion dros 16 oed ac o dan 25 oed. Pwysleisiwyd bod y cyrsiau hyn am ddim ac ar gael i’w dilyn ar-lein ac yn y gymuned.
· Mae cyrsiau gloywi iaith ar gael, sydd hefyd am ddim.
	
	

	3. Diweddariad am waith y Coleg: Lisa O’Connor
	· Mae'r CCC yn parhau i gynnal cyfarfodydd rheolaidd gyda Medr.
· Yn dilyn adolygiad rhwng Estyn a CCC, mae cais i ddarparwyr godi’r uchelgais, gan bwysleisio pwysigrwydd i siaradwyr Cymraeg barhau i ddefnyddio’r Gymraeg yn eu gwaith a’u dysgu.
· Disgwylir i’r ffenest enwebu ar gyfer gwobrau CCC agor yn gynharach eleni a chyn y Nadolig. Cynhelir y seremoni yng Nghaerdydd, gyda’r lleoliad pendant i’w gadarnhau. Awgrymwyd i ddechrau’r sgwrs yn fewnol am enwebiadau posibl.
· Gofynnwyd i ddarparwyr roi gwybod i CCC am unrhyw newidiadau staffio.
· Mae paneli pwnc yn cael eu cynnal ar hyn o bryd, ac mae croeso i staff gysylltu os hoffent ymuno â nhw.
· Mae hyfforddiant Sgiliaith a hyfforddiant Mary Richards yn parhau ac mae croeso i ddarparwyr gysylltu i wneud trefniadau i gymryd rhan.
· Mae’r cynllun peilot mentora wedi parhau, gyda 5 sefydliad yn cymryd rhan (4 coleg a 1 darparwr prentisiaethau). Nod y cynllun yw cefnogi dysgwyr ar lefel B2 i symud ymlaen i lefel B1.
· Mae cyfres o adnoddau adeiladwaith wedi’u comisiynu. Gofynnwyd am gefnogaeth gan ddysgwyr a staff os oes cais i gynnal treialon.
· Bydd y Bwrdd Strategol ôl-16 nesaf yn cael ei gynnal ym mis Chwefror, ar-lein.

	4. Diweddariad Llysgenhadon Prentisiaethau:   Mabon Dafydd (Swyddog Marchnata: Llysgenhadon)

	· Cyflwynwyd Mabon Dafydd (Swyddog Marchnata: Llysgenhadon, Coleg Cymraeg Cenedlaethol) i'r cyfarfod.
· Rhoddwyd diweddariad am y Cynllun Llysgenhadon Prentisiaethau:
· Mae recriwtio ar gyfer Llysgenhadon Prentisiaethau yn digwydd ar hyn o bryd, gyda’r nod o gwblhau’r broses erbyn 28 Tachwedd.
· Rhoddwyd trosolwg o’r mathau o weithgareddau y gall y Llysgenhadon eu cyflawni, gan gynnwys, blogio, mynychu diwrnodau agored, creu cynnwys ar gyfer Wythnos Prentisiaethau, a bod yn bresennol ar gyfryngau cymdeithasol.
· Bydd  Llysgenhadon yn derbyn tâl o £13 yr awr am eu gwaith.
· Bydd angen i bob ymgeisydd gyflwyno fideo 30 eiliad yn eu cyflwyno’u hunain, ynghyd â llun, fel rhan o’r broses recriwtio.
· Disgwylir y bydd y llysgenhadon newydd yn cael ei gyhoeddi yn ystod Wythnos Prentisiaethau.
· Bydd disgwyl i’r cyfarfod croeso i lysgenhadon prentisiaethau fod ym mis Rhagfyr a bydd y dyddiad pendant yn cael ei gyhoeddi’n fuan. Bydd y digwyddiad hwn yn cael ei recordio ar gyfer y rhai sydd methu bod yn bresennol.
· Mae pecyn gwybodaeth i’r Llysgenhadon eisoes wedi’i anfon at staff dros yr haf. Mae’r pecyn yn cynnwys syniadau o weithgareddau y gallent eu cynnal fel rhan o’u rôl. Gofynnwyd i staff gysylltu â Mabon os nad ydynt wedi derbyn copi o’r pecyn.
Am unrhyw ymholiadau pellach ynglŷn â’r cynllun Llysgenhadon, gellir cysylltu â m.dafydd@colegcymraeg.ac.uk.

	5. Sgwrs ar Ymgynghoriad Medr: Rhaglen Prentisiaethau Cymru Newydd 2027, a chyngor y CCC.
	· Cyflwynwyd Lisa Mytton o National Training Federation for Wales (NTFW), a rhoddodd ddiweddariad ar ei maniffesto:
· Adroddwyd bod trafodaethau wedi’u cynnal rhwng NTFW a CCC i gefnogi ymdrechion i sicrhau cymorth ariannol gan y Llywodraeth, a hefyd i gynyddu’r ddarpariaeth ddwyieithog a’r ddarpariaeth cyfrwng Cymraeg mewn cymwysterau a chyrsiau.
· Nododd LOC (CCC) bod cydweithrediad rhwng CCC â NTFW a Cholegau Cymru i weithio tuag at yr un uchelgais strategol, ac mae CCC wedi gwneud cais yn y maniffesto am gyllid ychwanegol i gefnogi’r gwaith hwn.
· Pwysleisiwyd yr angen am lwybr dysgu di-ffrithiant, gan annog dysgwyr i ddechrau ar gyrsiau cyfrwng Cymraeg o’r cychwyn cyntaf lle bo hynny’n bosibl.
· Tynnodd LM (NTFW) sylw at brif bwyntiau’r manifesto, yn cynnwys:
· Pwysigrwydd gweld ac integreiddio’r Gymraeg o’r cychwyn cyntaf
· Cefnogi capasiti darparwyr i ddarparu drwy’r Gymraeg
· Sicrhau rhaglen hwylus a chynaliadwy
· Dathlu straeon llwyddiant
	
	

	6. Sgwrs ar ddefnydd o fodiwlau a chyrsiau Prevent – argaeledd dwyieithog ac enghreifftiau o arferion da
	· Codwyd y cwestiwn ynghylch pa adnoddau sy’n cael eu defnyddio ar gyfer cyrsiau Prevent, ac a ydynt ar gael drwy gyfrwng y Gymraeg.
· Nododd LW (ACT) fod prentisiaid yn yr Urdd yn cael yr opsiwn i newid y cwrs i’r Gymraeg drwy wefan y Llywodraeth (Gov.uk) a chadarnhaodd MR (Hyfforddiant Cambrian) bod eu dysgwyr hwy hefyd yn dilyn yr un cwrs.
· Dywedodd JM (Sir Benfro) ei bod yn credu bod y dysgwyr yn defnyddio llyfryn dwyieithog, ond bydd yn gwirio hynny i gadarnhau.
· Cododd LM (NTFW) bryderon ynghylch colli’r cyswllt a’r wybodaeth ddiweddaraf ar systemau Prevent. Dywedodd y bydd hi’n bwydo’r cwestiwn yn ôl i swyddogion darpar brentisiaethau i gael eglurhad pellach ynghylch adnoddau a deunyddiau dwyieithog.
· Casglwyd bod opsiwn i ddilyn system ddwyieithog trwy wefan y Llywodraeth, ac y bydd diweddariad yn cael ei ddarparu er mwyn codi ymwybyddiaeth o’r opsiwn hwn ymhlith darparwyr.
	
	

	7. Sgwrs ar amserlenni cynlluniau gwaith  
	· Codwyd y cwestiwn ynghylch yr amser delfrydol ar gyfer amserlenni cynlluniau gwaith.
· Nododd KG (CCAF) y bydd hi’n ddelfrydol bod cynllun interim yn cael ei arddangos ym mis Ionawr, gyda’r cyhoeddiad terfynol i’w gyhoeddi ym mis Gorffennaf.
· LW (ACT) mynegodd y farn y byddai’n haws pe bai’r cyhoeddiad terfynol yn digwydd yn hwyrach yn y flwyddyn academaidd, er mwyn gallu adolygu’r data ar gyfer y flwyddyn gyfan cyn cyhoeddi.
· Cododd JM (Coleg Sir Benfro) bryder bod trafodaethau ynghylch data ar gyfer y flwyddyn academaidd nesaf yn dechrau cyn bod data’r flwyddyn flaenorol wedi’i gwblhau.
· Esboniwyd bod y trefniadau presennol yn adlewyrchu’r broses gyllido, ac y derbynnir y gall y data a gyhoeddir yn y cynllun gwaith terfynol ym mis Mai amrywio ychydig ar ôl hynny.
	
	

	8. Gweithdy B1 / C1

	· Cyflwynodd Lisa O’Connor y sgwrs ar symud myfyrwyr ar hyd y continwwm i lefelau B1 a C1. 
· Tynnwyd sylw at lwyddiant ar yr LA26 sy’n dangos cynnydd da i lefelau B3 a B2.
· Soniwyd ers dechrau’r strategaeth yn 2019 nad yw’r cynnydd i lefelau B1 a C1 wedi bod cystal ymysg dysgwyr. Gofynnwyd am fwy o ffocws ar ddysgwyr sy’n siaradwyr Cymraeg er mwyn cynyddu’r lefelau. Nodwyd argymhelliad Estyn i CCC bod angen i’r hyfforddiant adlewyrchu’r syniad o gynyddu dysgwyr i fyny’r pyramid.
· Trafodwyd fel grŵp, y rhwystrau sy’n codi wrth gynyddu lefel y dysgwyr i B1 a C1:-
· Pwnc: Heriau i ddysgwyr.
Codwyd y pwyntiau canlynol gan y grŵp:
· Mae angen sicrhau bod staff yn gwneud y Gymraeg yn weladwy i ddysgwyr, e.e. e-byst, llythyron ac ati.
· Mae problem gyda hyder ynghylch perffeithrwydd gramadeg Cymraeg; mae dysgwyr yn teimlo nad yw eu Cymraeg digon da i gwblhau cwrs cyfan drwy’r Gymraeg.
· Mae dull ‘opt out’ yn hytrach na ‘opt in’ ar gyfer dysgu Cymraeg yn fwy effeithiol.
· Derbyniwyd adborth gan diwtoriaid bod diffyg hyder gan ddysgwyr wrth ysgrifennu yn Gymraeg, sy’n rhwystr wrth symud tuag at lefel C1.
· Mae prinder adnoddau ac o ddeunydd darllen i gynorthwyo datblygiad sgiliau.
· Mae’r CCC yn cynnal prosiect peilot i sefydlu gweithgor i adolygu’r manylebau ac mae cyfleoedd i gynyddu lefelau dysgwyr o fewn cyrsiau.
· Pwnc: Heriau i staff.
Codwyd y pwyntiau canlynol gan y grŵp:
· Mae pryder ynghylch cysondeb y data a pha mor gywir y caiff ei gofnodi. Awgrywyd y gallai fod mwy o ddysgwyr yn symud ymlaen i lefel B2, ond bod aseswyr yn nerfus i gofnodi hynny rhag ofn nad oes tystiolaeth ysgrifenedig ddigonol.
· Mae problemau yn ymwneud â phrinder staff sy’n siarad Cymraeg a bod staff Cymraeg eu hiaith yn newid swyddi yn aml.
· Mae yna angen am newid diwylliant, fel bod tiwtoriaid sy’n siarad Cymraeg yn hyderus ac yn barod i ddefnyddio’r iaith mewn cyd-destun proffesiynol ar gyfer dysgu.
· Pwnc: Heriau amgylchiadau allanol:
Codwyd y pwyntiau canlynol gan y grŵp:
· Mae yna angen am gymhelliant gan gyflogwyr er mwyn rhoi sylfaen gadarn i ddysgwyr.
· Caiff dysgwyr diffyg amser a byddai cymhelliant gan gyflogwyr yn eu cefnogi i ddefnyddio’r Gymraeg. Pwysleisiwyd pwysigrwydd ystyried rhuglder Cymraeg y dysgwyr, yn hytrach na chanolbwyntio’n unig ar eu cefndir addysg Gymraeg, gan ystyried bod rhai prentisiaid wedi bod allan o addysg ers cyfnod hir.
· Pwnc: Heriau o ran Cymwysterau:
Codwyd y pwyntiau canlynol gan y grŵp:
· Mae rhwystrau o gael opsiwn arholiad ar gael drwy’r Gymraeg bob tro a galwyd am gysondeb ar draws y bwrdd.
· Codwyd trafodaeth ynghylch diffinio’r lefelau gan wahoddd unrhyw adborth i'r diffiniadau sydd wedi’i drafftio:
· Mae pryderon bod diffiniad lefel B2 yn rhy amwys. 
· Derbyniwyd yr adborth hynny.
	
	

	9. Group Work: Discussion on how to raise ambition by work roles
	Cafwyd trafodaeth gyda ffocws penodol ar sut i fynd ati i godi uchelgais dysgwyr i lefel B1 a C1. Dyma'r pwyntiau a drafodwyd gan y grŵp:
· Mae prinder aseswyr Cymraeg yn peri her, ac mae’n bwysig iawn i ddysgwr sy’n siarad Cymraeg gael y cyswllt cychwynnol hwnnw. Mynegwyd yr angen am hyrwyddwr ychwanegol i’r Gymraeg i fod yn bwynt cyswllt cyntaf ac yn fentor i’r dysgwr.
· Mae angen roi sicrwydd i ddysgwyr er mwyn osgoi gwneud iddynt deimlo’n ynysig wrth dysgu drwy’r Gymraeg.
· Mae angen adnabod y data yn fwy manwl ar lefel unedau er mwyn dangos y ddarpariaeth Gymraeg sy’n ddisgwyliedig i ddysgwyr cyn iddynt ddechrau’r cwrs.
· Derbyniwyd adborth cadarnhaol gan ddysgwyr sydd wedi gwneud cyrsiau allgyrsiol drwy’r Gymraeg gan wella eu sgiliau. Er hynny, mae’n her cael dysgwyr i ddechrau ar y cyrsiau hyn.
· Mae Claremont wedi edrych ar brif opsiynau marchnata ar gyfer dysgwyr penodol, a thrafodwyd y posibilrwydd o wneud rhywbeth tebyg ar gyfer darpariaeth prentisiaethau fel dull o fapio ac amlygu taith unigol y dysgwr. Pwysleisiwyd yr angen i weithio gyda grŵp penodol yn gyntaf, dysgu gwersi, ac adeiladu ar hynny.
· Mae angen i ddarparwyr dangos y potensial enillion a’r posibilrwydd o well ansawdd bywyd i ddysgwyr drwy gymryd rhan mewn dysgu trwy’r Gymraeg.
· Dylid ystyried cynlluniau cymhelliant yn ogystal â mapio'r cynnwys Cymraeg o fewn manylebau cyrsiau.
· Mae yna angen am adnodd e-ddysgu penodol i ddysgwyr sy’n gweld gwerth dwyieithrwydd, yn enwedig ar gyfer y rhai y dylai fod neu sydd ar lefel C1.
· Wrth drafod cynlluniau a chydweithrediad am y dyfodol, awgrymwyd i ddechrau gyda chynulleidfa fach o ddysgwyr a pwysleisiwyd y pwysigrwydd o gydweithio rhwng sefydliadau.
· Atgoffwyd i gysylltu os oes unrhyw adborth neu unrhyw arferion da i'w rhannu gyda’r CCC.

	10. UFA
	· Holwyd am adborth ynghylch lleoliad cyfarfodydd y grŵp ymgynhorol yn y dyfodol ac os dylid fod ar-lein neu wyneb yn wyneb.
· Cytunwyd y bydd y cyfarfod nesaf yn cael ei gynnal ar-lein tua chyfnod y Pasg a chynigwyd y syniad o gael un cyfarfod wyneb yn wyneb ac un ar-lein bob blwyddyn academaidd.

